
YEVROPA ITTIFOQI DAVLATLARI TIJORAT 
BANKLARINING SOLIQ TO‘LOVLARINI 
AMALGA OSHIRISH TARTIBI
Komolov Odiljon Sayfidinovich
i.f.n., professor
Toshkent davlat iqtisodiyot universiteti
“Xalqaro moliya” kafedrasi professori
E-mail: odiljonuzb@gmail.com 
ORCID: 0000-0002-0289-8673 

Annotatsiya: Ushbu maqolada biz Yevropa tijorat banklariga qo‘llaniladigan maxsus soliqlarni banklarni kapitallashuviga 
haqiqiy ta’sirini tahlil qilamiz. Tadqiqotimiz shuni ko‘rsatadiki, Yevropa tijorat banklari uchun yangi moliyaviy yig‘im 
joriy etilishi ularning faoliyatini sezilarli darajada yomonlashtiradi va kredit berish kanallari orqali haqiqiy iqtisodiyotga 
salbiy ta’sir ko‘rsatadi. Kredit munosabatlari bo‘yicha mikrodarajadagi ma’lumotlardan foydalanib, kreditga bo‘lgan talab 
omillarini nazorat qilgan holda tijorat banklari to‘laydigan soliqlarga bog‘liq kredit portfeli taklifi bo‘yicha shokni aniqlaymiz. 
Shuningdek, biz soliq qarzlarini to‘lashi zarur bo‘lgan kredit tashkilotlariga duch kelgan korxonalar uchun firmaga xos 
miqdoriy ko‘rsatkichni hisoblaymiz. Tahlil natijalari shundan dalolat beradiki, soliq to‘lovlari investitsiya va ishlab chiqarish 
hajmiga salbiy ta’sir ko‘rsatadi. Bizning natijalarimiz siyosat nuqtai nazaridan muhim ahamiyatga ega, chunki ular tijorat 
banklariga qo‘llaniladigan ikkilamchi soliqlarning iqtisodiy oqibatlarini yoritib bergan. Shuningdek, Yevropa tijorat banklarini 
soliqqa tortish amaliyotidagi ijobiy yutuqlarini mamlakatimiz soliq amaliyotiga qo‘llash bo‘yicha taklif va tavsiyalar ishlab 
chiqilgan.

Kalit soʻzlar: Yevropa Markaziy banki, moliyaviy muassasalar, tijorat banklari, xavfga asoslangan aktivlar, soliq tizimi, 
banklar tomonidan to‘lanadigan soliqlar, soliq stavkalari, soliq imtiyozlari, korporativ daromad solig‘i, tijorat banklarining 
riskli aktivlari, sof foiz daromadi, sof foizsiz daromadi.
Abstract: This article analyzes the specific taxes imposed on European commercial banks and their real impact on 
bank capitalization. Our research indicates that the introduction of new financial levies for European commercial banks 
significantly deteriorates their operations and negatively affects the real economy through lending channels. By utilizing 
micro-level data on credit relationships, we identify the supply-side shock to bank credit portfolios resulting from tax 
payments while controlling for credit demand factors. Additionally, we compute a firm-specific quantitative measure 
for companies that rely on credit institutions subject to tax liabilities. Our findings suggest that tax payments have an 
adverse effect on investment and production volumes. These results are of critical importance from a policy perspective, 
as they highlight the economic consequences of secondary taxation imposed on commercial banks. Furthermore, 
recommendations and proposals are developed for integrating the positive aspects of European commercial banking 
taxation practices into our country's tax system.

Key words: European Central Bank, financial institutions, commercial banks, risk-based assets, tax system, taxes paid 
by banks, tax rates, tax incentives, corporate income tax, risky assets of commercial banks, net interest income, net non-
interest income.
Аннотация: В данной статье анализируется влияние специальных налогов, применяемых к европейским 
коммерческим банкам, на их капитализацию. Наше исследование показывает, что введение новых финансовых 
сборов для европейских коммерческих банков значительно ухудшает их деятельность и оказывает негативное 
влияние на реальную экономику через кредитные каналы. Используя микроданные о кредитных отношениях, 
мы выявляем шок предложения кредитного портфеля, связанный с налоговыми обязательствами коммерческих 
банков, контролируя при этом факторы спроса на кредит. Кроме того, мы рассчитываем количественный показатель 
на уровне предприятий, подверженных воздействию налоговых обязательств кредитных учреждений. Результаты 
анализа свидетельствуют о том, что налоговые платежи оказывают отрицательное влияние на инвестиции и 
объемы производства. Наши выводы имеют важное значение с точки зрения экономической политики, поскольку 
освещают экономические последствия двойного налогообложения коммерческих банков. Также разработаны 
предложения и рекомендации по применению положительного опыта налогообложения европейских коммерческих 
банков в национальной налоговой практике.

Ключевые слова: Европейский Центральный банк, финансовые учреждения, коммерческие банки, активы с учетом 
риска, налоговая система, налоги, уплачиваемые банками, налоговые ставки, налоговые льготы, корпоративный 
подоходный налог, рисковые активы коммерческих банков, чистый процентный доход, чистый непроцентный 
доход.

K I R I S H
XXI asrning boshlanishi bilan eng yirik iqtisodiy tanazzullarning kelishi, xususan, jahon moliyaviy-

iqtisodiy inqirozi, juda ko‘plab mamlakatlarda yuzaga kelgan valyuta inqirozlari, global pandemiya bilan bog‘liq 
inqirozlar, shuningdek, oxirgi yillarda kechayotgan turli mintaqalardagi yuzaga kelgan geosiyosiy jarayonlarning 
salbiy oqibatlari moliyaviy muassasalar tomonidan ortiqcha va yuqori tavakkalchilikka asoslangan faoliyat 
yuritilayotganini ochiq-oydin namoyish etmoqda. Global moliyaviy inqirozning oldini olish uchun amalga 
oshirilgan davlat yordam dasturlari, fiskal rag‘batlantirish choralari va misli ko‘rilmagan monetar yumshatish 
siyosati natijasida siyosatchilar moliyaviy tizimning barqarorligini ta’minlash va banklarning iqtisodiy 
silkinishlarga chidamliligini oshirish maqsadida yangi qoidalarni joriy etdilar. Bu islohotlar qatorida kapital va 
likvidlik talablarini oshirish kabi choralar muhim o‘rin tutdi.

Tijorat banklari tomonidan to‘lanadigan soliqlar moliyaviy sektordan daromad yig‘ish vositasi sifatida joriy 
etilgan bo‘lsa-da, ularning umumiy iqtisodiyotga ta’siri jiddiy va ko‘p qirrali bo‘lishi mumkin. Tijorat banklariga 
soliq yukining oshishi moliyaviy vositachilik xarajatlarini ko‘paytirib, kredit taqdim etish kanallari orqali real 
iqtisodiyotga salbiy ta’sir o‘tkazishi mumkin.

A D A B I Y O T L A R  S H A R H I
Ilmiy adabiyotlarda Yevropa banklari to‘laydigan soliqlari bank tizimiga sezilarli xarajatlar yuklashi 

mumkinligi haqida ko‘plab dalillar keltirilgan. Bunday soliqlar kredit vositachiligi [11,13,14,26,28], tavakkalchilik 
darajasi [10,16] va banklarning moliyaviy barqarorligi [21] kabi jihatlarga ta’sir ko‘rsatishi aniqlangan. Biroq, 
aksariyat tadqiqotlar mazkur masalalarni ayrim banklar nuqtai nazaridan o‘rganib, kengroq iqtisodiy oqibatlarini 
yetarlicha tahlil qilmagan.

Shu bilan birga, ayrim Yevropa davlatlari banklarining qisqa muddatli moliyalashtirish manbalaridan va 
xavfli aktivlardan ortiqcha foydalanishini cheklash maqsadida qo‘shimcha soliqlar va yig‘imlar joriy qilgani 
ta’kidlangan [15]. Shuningdek, ba’zi davlatlar byudjet daromadlarini oshirish maqsadida moliyaviy tashkilotlarga 
sohaviy soliqlar joriy etganligi ko‘rsatib berilgan [14].

So‘nggi yillarda Yevropa davlatlari bank soliqlari konsepsiyasi yana dolzarblik kasb etmoqda. Xususan, 
Ispaniya va Italiya kabi davlatlar bank daromadlarining keskin ortishi fonida “fors-major” soliqlarini joriy etdilar 
[20,27]. Bunday kredit tashkilotlariga qo‘yilgan favqulodda soliqlar moliyaviy barqarorlikka ehtimoliy ta’siri 
yuzasidan xavotirlarni keltirib chiqaradi. Ortiqcha soliq yuklamasi banklarning kapital zaxiralarini shakllantirish 
imkoniyatini zaiflashtirib, ularning iqtisodiyotga kredit berish salohiyatini susaytirishi mumkin, ayniqsa, iqtisodiy 
qiyinchiliklar davrida [18,24]. Shuningdek, bu turdagi soliqlarning xilma-xilligi va transchegaraviy faoliyat 
yurituvchi tashkilotlar uchun qo‘shaloq soliqqa tortilish xavfi moliyaviy tizimda parchalanishga olib kelishi 
mumkinligi bo‘yicha tahlillar olib borilgan [18].

Shuningdek, tijorat banklari solig‘ining mikroiqtisodiy nuqtai nazardan real sektorni moliyalashtirishga 
ta’sirini va firmalarning soliqqa tortilgan banklar bilan mavjud munosabatlari orqali ularning investitsiya, ishlab 
chiqarish va bandlik bo‘yicha qarorlariga qanday ta’sir ko‘rsatishini tahlillari olib borilgan. Buning uchun tijorat 
banklarining qarz oluvchilarga ta’siri haqidagi batafsil ma’lumotlar Orbis ma’lumotlar bazasidagi firmalarning 
iqtisodiy natijalari bilan solishtirilib o‘rganilgan. Keyinchalik, Amiti va Weinstein [4], shuningdek, Alfaro va boshq. 
[2] metodologiyalaridan foydalangan holda bank solig‘i bilan bog‘liq bank faoliyatidagi kredit ta’minotidagi 
o‘zgarishlarni kreditga bo‘lgan talabdan kelib chiqadigan o‘zgarishlardan ajratib tahlil qilishgan. Ushbu 
baholash asosida bank solig‘ining korporativ ta’sirini o‘lchash choralarini ishlab chiqish va uning firmalarning 
turli natijalariga ta’siri tahlil qilingan.

T A H L I L  V A  N A T I J A L A R
Yevropa tijorat banklari to‘laydigan soliqlari va iqtisodiy faollik o‘rtasidagi bog‘liqlikka oydinlik kiritamiz. 

Jumladan, moliyaviy institutlar aktivlariga qo‘yilgan soliqlar, tijorat banklarining daromaddorligi va kredit 
siyosatiga qanday ta’sir ko‘rsatishini o‘rganamiz. Shuningdek, tijorat banklari soliqlari natijasida kredit miqdorining 
qisqarishi korxonalarning sarmoyaviy faoliyati, sotuv hajmi va ish bilan ta’minlash darajasiga qanday ta’sir 
qilishi tahlil qilinadi. Shu orqali ushbu tartiblarning makroiqtisodiy xarajatlari kredit bozori mexanizmi orqali 
qanday shakllanishini aniqlashga harakat qilamiz.

Kredit taqchilligi va sarmoyalar pasayishi natijasida tijorat banklari to‘laydigan soliqlar banklarning o‘z 
daromadlarini qisqartiradi, bu esa ularni kredit berish faoliyatini cheklashga majbur qiladi. Natijada korxonalar 
va xususiy sektor uchun moliyaviy resurslar qimmatlashadi. Kichik va o‘rta biznes uchun qarz olish imkoniyatlari 
cheklanadi. Sarmoyalar kamayib, iqtisodiy o‘sish sustlashishi mumkin.

Foiz stavkalarining oshishi natijasida tijorat banklari soliq xarajatlarini qoplash uchun kredit foiz stavkalarini 
oshirishi mumkin, bu esa o‘z navbatida iste’molchilarning ipoteka va iste’mol kreditlariga talabini kamaytiradi. 

Korxonalar uchun qarz olish narxi ko‘tarilib, ularning faoliyat yuritish xarajatlari ortishiga olib keladi.
Iqtisodiy o‘sishning sekinlashishi tufayli tijorat banklari tomonidan amalga oshiriladigan soliqlar natijasida 

moliyaviy xizmatlar qimmatlashsa, bu o‘z-o‘zidan iste’mol va sarmoyalarning qisqarishiga sabab bo‘ladi. Ishlab 
chiqarish va xizmat ko‘rsatish sohalarida rivojlanish sur’atlari pasayadi. Umumiy iqtisodiy o‘sish ko‘rsatkichlariga 
salbiy ta’sir ko‘rsatishi mumkin.

Bank sektorining moliyaviy barqarorligiga ta’siri: agar soliq yuklamasi juda yuqori bo‘lsa, bu banklarning 
moliyaviy barqarorligiga tahdid solishi mumkin. Bunda tijorat banklari likvidlik va kapital bazalarini mustahkamlash 
o‘rniga xarajatlarni kamaytirishga majbur bo‘ladi. Riskli aktivlarga sarmoya kiritish imkoniyati cheklanadi. 
Banklar o‘z operatsiyalarini qisqartirishi yoki boshqa soliq imtiyozlari mavjud davlatlarga ko‘chishi mumkin.

Soliq yukining iste’molchilarga o‘tkazilishi natijasida banklar ko‘pincha soliq yukini mijozlarga o‘tkazadi, bu 
esa tijorat banklari xizmatlari uchun yig‘imlar va komissiyalarning oshishiga olib keladi. Shuningdek, depozit 
foizlarining pasayishi natijasida jismoniy shaxslar va investorlar uchun passiv daromad kamayishiga sabab 
bo‘ladi.

Ta’rifga ko‘ra, vaqtinchalik yuqori bank foydasi fonida Yevropa Ittifoqiga a’zo davlatlarning deyarli yarmi 
(27 ta mamlakatdan 12 tasi) 2023-yildan boshlab banklar uchun yangi soliqlarni joriy etdi. Yangi soliqlarni 
hujjatlashtirish va ularning shakllanishidagi katta farqlari bo‘ldi, albatta. Geterogenlikning asosiy yo‘nalishlaridan 
biri – soliq bazasidir. Soliq bazasi sifatida quyidagilar tanlanishi mumkin:

– tijorat banklari majburiyatlari yoki aktivlari;
– tijorat banklari foydasi yoki ortiqcha foydasi;
– tijorat banklarining sof foiz daromadi;
– tijorat banklarining sof daromadi (foizsiz daromad yig‘indisi) yoki ortiqcha sof daromadi.
Boshqa farqli jihatlar – soliq stavkalari, soliq muddati va banklarga tushadigan umumiy soliq yukidir (bu 

hukumat uchun moliyaviy daromadga to‘g‘ri keladi). Demak, tushunishimizcha, geterogenlik banklarga joriy 
etilgan yangi soliqlarning har xil mexanizmlarga asoslanganini va tijorat banklari uchun turli ta’sir ko‘rsatishini 
anglatadi.

Geterogenlik – turli elementlar yoki ob’ektlar o‘rtasidagi farqlar, xilma-xillik yoki nomutanosiblikni anglatadi. 
Iqtisodiyot va moliya sohasida geterogenlik muayyan jarayon yoki ko‘rsatkichlar turli holatlarda va turli 
sub’ektlarda har xil tarzda namoyon bo‘lishini bildiradi. Masalan:

Banklar o‘rtasidagi geterogenlik – banklarning turli hajmdagi aktivlarga egaligi, foyda olish darajasi, 
risklarga munosabati va biznes modellarining har xilligini bildiradi.

Soliq siyosatining geterogenligi – davlatlar yoki hududlar o‘rtasida soliq stavkalari va tuzilmasining farq 
qilinishi anglatadi.

Firmalar o‘rtasidagi geterogenlik – kompaniyalarning moliyaviy resurslari, bozordagi mavqei, faoliyat 
yo‘nalishi va raqobat qobiliyatining turlicha bo‘lishini taqazo etadi.

Yevropa Ittifoqi mamlakatlaridagi tijorat banklari uchun yangi joriy etilgan soliqlar yukini hujjatlashtirishda 
soliqlarni (yillik hisobda) tijorat banklarining riskli aktivlariga (RWA) nisbatan foiz sifatida ifodalaymiz, bu esa 
arifmetik jihatdan bank kapitali nisbatlariga ta’sir qilishi mumkin bo‘lgan foiz nuqtalariga mos keladi. Bu usul 
soliq qiymatini baholashda “pridensial” ta’sirni hisobga olish imkonini beradi. Ushbu soliqlar mablag‘lari bank 
kapitaliga yo‘naltirilgan bo‘lar edi.

Pridensial (inglizcha prudential) – bu ehtiyotkorlik, xatarlarni boshqarish va moliyaviy barqarorlikni 
ta’minlashga qaratilgan chora-tadbirlar va siyosatlarni anglatadi. Bank va moliya sohasida pridensial choralar 
banklarning mustahkam va barqaror ishlashini ta’minlash, moliyaviy inqirozlarning oldini olish va depozitorlarni 
himoya qilish uchun qo‘llaniladi. Bunday choralarga quyidagilarda ko‘rish mumkin:

– Kapital yetarliligi talablari – banklar o‘z aktivlarini yo‘qotish xavfidan himoya qilish uchun ma’lum miqdorda 
kapital zaxirasiga ega bo‘lishi kerak.

– Likvidlik me’yorlari – banklar o‘z majburiyatlarini bajara olishi uchun yetarlicha likvid aktivlarga ega bo‘lishi 
talab qilinadi.

– Xatarlarni boshqarish siyosati – banklar kredit, bozor va operatsion xatarlarni nazorat qilish va kamaytirish 
choralarini ko‘rishi lozim.

Pridensial soliq degani esa banklar uchun joriy qilinayotgan yangi soliqlarning bank kapitaliga ta’sirini 
baholash usuli sifatida ishlatilmoqda. Agar bu soliq mablag‘lari bank kapitali sifatida saqlanganda, banklar 
moliyaviy barqarorroq bo‘lishi mumkin edi, deb taxmin qilinmoqda. 

Ammo bu talqin mukammal emas, chunki boshqa muqobil ssenariylar ham mavjud. Masalan, tijorat 
banklari soliq sifatida yig‘ilgan mablag‘larni aksiyadorlarga dividend yoki aksiyalarni qayta sotib olish shaklida 
tarqatishi mumkin edi. Shu bilan birga, ushbu mezonlar soliq stavkalarini solishtirish uchun juda qisqa va aniq 
usulni taqdim etadi.

Soliq qiymati haqidagi ma’lumot bir nechta manbalardan olingan va quyidagi tartibda ishlab chiqilgan. 
Birinchi navbatda, Yevropa Ittifoqi mamlakatlari uchun Xalqaro Valyuta Jamg‘armasi (XVJ) hisobotida mamlakat 

bo‘limlaridan olingan kutilgan soliq daromadi ma’lumotlaridan foydalanamiz. Agar XVJ hisobotining mamlakat 
bo‘limlarida bu ma’lumotlar mavjud bo‘lmasa, yangi xabarlardan foydalanamiz. Agar XVJ hisobotida mazkur 
ma’lumotlar bo‘lmasa, biz potensial soliq daromadini Yevropa Markaziy banki (ECB) tomonidan taqdim etilgan 
banklarning birlashtirilgan ma’lumotlaridan foydalanib, soliq bazasi va soliq stavkalariga asosan hisoblaymiz.

Shuni ta’kidlash joizki, soliq qiymati haqidagi ma’lumot mamlakatlar bo‘yicha umumlashtirilgan va u ayrim 
banklarga nisbatan soliqlarning farqli ta’sirini yashirishi mumkin. Hozir endi biz 2023-yildan beri yangi bank 
soliqlarini joriy etgan barcha Yevropa Ittifoqi mamlakatlari bo‘yicha bank soliqlari tartiblarining tahlillariga 
o‘tamiz. 1-jadvalda mamlakatlar tijorat banklari soliqlarining bazasi, davomiylik muddati va tushumi haqidagi 
ma’lumotlarni umumlashtirib, shuningdek, bank daromadlari bo‘yicha ma’lumot manbalarini ham ko‘rib o‘tamiz.

E’tiborli jihati shundaki, Belgiya va Niderlandiyadagi past soliq tushumini inobatga olmaganda, bank 
soliqlaridan kutilayotgan tushum har yili banklarning xavfga asoslangan aktivlari (RWA)ning 0,25% – 1% 
oralig‘ida joylashgan. Xavfga asoslangan aktivlar (Risk Weighted Assets – RWA) – bu bankning aktivlari 
va balansdan tashqari majburiyatlari, ularning xavf darajasiga qarab baholanadigan va kapital talablarini 
hisoblashda foydalaniladigan mezon.

1-jadval tijorat banklari soliqlarining bazasi, davomiylik muddati va tushumi haqidagi ma’lumotlarni 
umumlashtiradi, shuningdek, bank daromadlari bo‘yicha ma’lumot manbalarini ham ko‘rsatadi.

1-jadval. YeI davlatlaridagi yangi joriy etilgan bank soliqlari bo‘yicha umumiy ma’lumoti1

Davlat Soliq bazasi Soliq davomiyligi
Soliq 

tushumi, mln 
yevro

Soliq tushumi, 
RVA2 foizi Soliq tushumi manbasi

Belgiya Passivlar Doimiy 150 0.04 Ma’lumot manbai /
Yangiliklar

Niderlandiya Passivlar Doimiy 150 0.02 Ma’lumot manbai /
Yangiliklar

Sloveniya Aktivlar 5 yil 111 0.3 O‘z hisob-kitoblari

Estoniya Foyda 2 yil 60 0.3 Ma’lumot manbai /
Yangiliklar

Latviya Foyda 1 yil 140 0.9 Ma’lumot manbai /
Yangiliklar

Litva NII3 1 yil va 7,5 oy 250 1.2 Ma’lumot manbai /
Yangiliklar

Chexiya Foyda 3 yil 600 0.5 O‘z hisob-kitoblari

Ruminiya Sof daromad Doimiy 160 0.2 Ma’lumot manbai /
Yangiliklar

Slovakiya Foyda 3 yil (kamayib 
boradi) 340 0.8 Ma’lumot manbai /

Yangiliklar

Vengriya Sof daromad 2-3 yil 640 0.6 Ma’lumot manbai /
Yangiliklar

Ispaniya Sof daromad 3 yil 1200 0.1 O‘z hisob-kitoblari

Italiya NII 1 yil 3000 0.25 Ma’lumot manbai /
Yangiliklar

Yevropa Ittifoqidagi uchta davlat bank aktivlari yoki majburiyatlari asosida soliq joriy qildi. Bular: Belgiya, 
Niderlandiya, Sloveniya. Belgiya ma’lum bank majburiyatlari bo‘yicha soliq stavkasini 0,13% dan 0,17% ga 
oshirdi. Bu «mijozlar oldidagi majburiyatlar» (asosan omonatlar) uchun qo‘llaniladi, ular Belgiya banklarining 
umumiy majburiyatlarining taxminan 2/3 qismini tashkil etadi. Ushbu oshirilish natijasida Belgiya soliq tushumini 
yillik €150 mln ga yetkazishni kutmoqda, bu RWAning taxminan 0,04% ni tashkil qiladi. Kelgusida Belgiya 
soliq tushumini aniq bir byudjet miqdorida ushlab turish uchun bank majburiyatlari o‘zgarishiga qarab soliq 
stavkalarini har yili qayta ko‘rib chiqishni rejalashtirmoqda.

1	  https://www.elibrary.imf.org/view/journals/001/2024/143/article-A001-en.xml veb sayti ma’lumotlari asosida tayyorlandi.
2	  RVA – bu bank aktivlarining xavf darajasiga qarab baholangan qiymati bo‘lib, u bank kapitali talablarini hisoblash uchun ishlatiladi.
3	  NII (Net Interest Income, NII)  Sof foiz daromadi – bankning foizli aktivlaridan (masalan, kreditlardan) olgan foiz daromadi va foizli 

majburiyatlari (masalan, depozitlar va obligatsiyalar bo‘yicha to‘langan foizlar) o‘rtasidagi farqni anglatadi.

Niderlandiya bank soliqlarini qisqa muddatli majburiyatlar (1 yildan kam) uchun 0,06% ga va uzoq muddatli 
majburiyatlar (1 yildan ko‘p) uchun 0,03% ga oshirdi (avvalgi stavkalar mos ravishda 0,04% va 0,02% edi). 
Depozit va kapital shaklidagi majburiyatlar soliqqa tortilishdan mustasno. Har yili €150 mln yig‘ilishi kutilmoqda, 
bu RWAning 0,02% ni tashkil etadi.

Belgiya va Niderlandiyaning yangi bank soliqlari juda past darajadagi fiskal tushumni keltirishi bilan ajralib 
turadi. Ikki davlatda ham ushbu soliqlar doimiy tarzda qo‘llanishi rejalashtirilgan.

Sloveniya bank aktivlariga 0,2% miqdorida soliq joriy qildi. Banklar uchun juda og‘ir yuk bo‘lmasligi uchun 
ushbu soliq banklarning soliqdan oldingi foydasining 30% i bilan cheklangan. Biroq bu cheklov bank tizimi 
uchun umumiy miqyosda hozircha ta’sir qilmaydi va so‘nggi 10 yilda ham ta’sir qilmagan bo‘lar edi. Ushbu 
soliq 5 yil muddatga joriy qilingan bo‘lib, 2023-yil avgust oyidagi kuchli toshqinlardan keyin tiklanish loyihalarini 
moliyalashtirish uchun mo‘ljallangan. Sloveniya €111 mln soliq tushumini kutmoqda, bu RWAning 0,3% ni 
tashkil etadi.

Yevropa Ittifoqidagi boshqa davlatlar bank foydasi, sof foiz daromadi (NII) yoki sof daromad oqimlari (Net 
Revenue) asosida soliq joriy qildi. Bu soliqlar umumiy foyda yoki “ortiqcha” foyda miqdoriga asoslanishi mumkin.

Boltiqbo‘yi davlatlaridan Estoniya tijorat banklar bilan kelishuvga erishdi, bunda banklar ma’lum bir foydani 
dividend sifatida to‘laydi, bu esa korporativ daromad solig‘i (CIT)ga tortiladi. Estoniyada taqsimlanmagan 
foydaga soliq qo‘llanmaydi. 2024-yilda CIT 20%, 2025-yilda esa 22% tashkil etadi. Banklar soliq tushumlarini 
ta’minlash uchun ikki yilda €120 mln dividend sifatida to‘laydi. Bu RWAning 0,3% ni tashkil etadi. Bu kelishuv 
natijasida banklar joriy soliq miqdoridan bir necha barobar ko‘proq pul ajratishi kerak. Ya’ni, 2024-yilda soliq 
tushumi miqdorini qoplash uchun jami soliq miqdoridan 5 barobar ko‘p pul ajratish talab etiladi. 2025-yilda esa 
soliq miqdoridan 4,5 barobar ko‘p pul ajratish kerak bo‘ladi. Bu banklar uchun ikki yilda RWAning 3% hajmida 
dividend to‘lashni anglatadi.

Latviya 2024-yilda bank foydasiga to‘liq 20% Korporativ daromad solig‘ini (CIT) joriy qildi (Latviyada odatda 
taqsimlanmagan foydaga soliq solinmaydi). Bu kelishuv doimiy bo‘ladimi yoki yo‘qligi hozircha aniq emas. 
Qo‘shimcha ravishda, Latviya 2024-yil uchun bir martalik “Ipoteka qarz oluvchilarini himoya qilish to‘lovi” (MBPF)
ni joriy qildi. Ushbu to‘lov banklar tomonidan qarz oluvchilarni qo‘llab-quvvatlash uchun ipoteka qarzlarining 
qoldiq qiymatidan 0,5% miqdorida to‘lanadi. Agar bank 2024-yilda ipoteka foiz stavkasi 50% ga kamaytirsa, u 
holda ushbu to‘lovni to‘lashdan ozod bo‘ladi. CIT tushumining kutilayotgan hajmi: €140 mln (RWAning 0,9%).

Litva 2023-yilning bir qismi va 2024-yil uchun “ortiqcha” sof foiz daromadi (NII)ga 60% miqdorida soliq 
(to‘lov) joriy qildi. Ortiqcha NII 2018–2022-yillar davridagi o‘rtacha NII miqdoridan 50% yuqori bo‘lgan qismi 
sifatida belgilangan. Bu soliq mavjud tizimga qo‘shimcha ravishda joriy qilingan bo‘lib, unda banklar uchun 
korporativ daromad solig‘i (CIT) no-moliyaviy korporatsiyalar (NFC) uchun stavkaga nisbatan 5 foiz punkt 
yuqori bo‘lgan. Litva ushbu soliqdan €250 mln yig‘di, bu RWAning 1,2% ni tashkil etadi.

Markaziy va Sharqiy Yevropa (CESEE) davlatlaridan Chexiya 2023–2025-yillar uchun “ortiqcha” bank 
foydasiga 60% miqdorida soliq joriy qildi. Ortiqcha foyda 2018–2021-yillar davridagi o‘rtacha foydadan yuqori 
bo‘lgan qismi sifatida belgilangan. Chexiya har yili €600 mln yig‘ilgan bo‘lib, bu RWAning 0,5% ni tashkil etadi.

Vengriya 2022-yilda banklarning sof daromadi (foiz marjasi va xizmat haqlari daromadi) uchun 10% 
miqdorida soliq joriy qildi, 2023-yilning birinchi yarmida bu stavka 8% ga tushirildi. 2024-yildan bu soliq 
progressiv bo‘lib, eng yuqori marjinal stavka 30% ga yetadi. Shuningdek, 2024-yilda Vengriya banklarga davlat 
obligatsiyalari portfelining 10% o‘sishi hisobiga soliqdan 50% chegirma olish imkoniyatini yaratdi. Birinchi yilda 
Vengriya €640 mln yig‘di, bu RWAning 0,6% ni tashkil etdi.

Ruminiya 2024 va 2025-yillar uchun banklar sof daromadiga (“aylanma mablag‘“ deb atalgan) 2% soliq 
joriy qildi, 2026-yilda bu stavka 1% ga tushadi va doimiy qo‘llaniladi. Ruminiya 2024-yilda €160 mln yig‘ishni 
kutayotgan bo‘lib, bu RWAning 0,2% ni tashkil etadi, 2025-yilda esa bu miqdor ikki barobar kamayishi mumkin.

Slovakiya banklar uchun korporativ daromad solig‘i (CIT)ga qo‘shimcha to‘lov joriy qildi. Bular 2024-yilda 
30%, har yili 5 foiz punktga pasayib, 2027-yilda 15% ga tushadi. 2024-yilda Slovakiya €340 mln yig‘ishni 
rejalashtirgan, bu RWAning 0,8% ni tashkil etadi. Keyingi yillarda tushum pasayishi kutilmoqda.

Boshqa Yevropa Ittifoqi davlatlaridan Ispaniya 2023–2025-yillar uchun banklarning sof daromadiga 4,8 
foiz punkt miqdorida qo‘shimcha soliq (surtax) joriy qildi. Hukumat bu soliqni doimiy qilish niyatini bildirgan. 
Bundan tashqari, Ispaniyada bank CIT umumiy korporativ CITga nisbatan 5 foiz punkt yuqori. Soliq faqat 
Ispaniyadagi mahalliy banklar faoliyatiga tatbiq etiladi (chet el banklari yoki ispan banklarining chet eldagi 
daromadlari soliqqa tortilmaydi). Kichik banklarga bu soliq tatbiq etilmaydi. 2023-yilda Ispaniya €1,2 mlrd yig‘di, 
bu RWAning 0,1% ni tashkil etdi.

Italiya 2023-yil uchun “ortiqcha” NIIga 40% miqdorida bir martalik soliq joriy qildi. Ortiqcha NII 2021-yil 
NII miqdoridan 10% yuqori bo‘lgan qismi sifatida aniqlangan. Italiya banklari uchun ushbu soliqqa kapital 
jamg‘arish bilan bog‘liq opsional mexanizm joriy qilingan. Banklar soliq summasining 2,5 barobar miqdorini 
“taqsimlanmaydigan rezervlarga” yo‘naltirishi mumkin. Bu rezervlar Tier 1 kapitalning bir qismi sifatida 

hisoblanadi. Ko‘pchilik italyan banklari ushbu imkoniyatdan foydalandi. Agar kapital jamg‘arish opsiyasi 
bo‘lmaganida, Italiya €3 mlrd yig‘gan bo‘lardi, bu RWAning 0,25% ni tashkil etgan edi.4

Tijorat banklari to‘laydigan soliqlarning keskin ortishi biznes muhitining barqarorligini pasaytiradi. Hatto 
juda past yoki ramziy ahamiyatga ega bo‘lgan bank soliqlari ham siyosiy iqtisodiyot bosimlarini engillatishi 
mumkin, biroq byudjetga katta daromad keltirmasligi va soliq tizimining barqarorligiga nisbatan ishonchga salbiy 
ta’sir qilishi mumkin. Shu sababli, bank majburiyatlari yoki aktivlariga soliq qo‘yish byudjet daromadlarining 
barqarorligiga yordam beradi. Biroq, bu turdagi soliq iqtisodiy pasayish davrida banklar uchun og‘ir yuk bo‘lishi 
mumkin, chunki bank foydasi kamayganda soliqni to‘lash imkoniyati ham pasayadi.

Shu bois, oxirgi vaqtlarda banklarga qo‘yilgan vaqtinchalik (windfall) soliqlar, asosan, foyda yoki daromadga 
asoslangan bo‘lib, aktiv yoki majburiyatlarga soliq esa uzoq muddatli yoki doimiy ravishda joriy etilgan.

Agar soliq oqimga (masalan, foyda yoki daromad) asoslangan bo‘lsa, uning bazasini manipulyatsiya qilish 
osonroq bo‘ladi. Banklar vaqtinchalik soliqlar amal qilgan davrda ehtiyot jamg‘armalarni shakllantirish yoki 
taqsimlanmaydigan rezervlardan foydalanish orqali foyda ko‘rsatkichlarini o‘zgartirishi mumkin. Shuningdek, 
bank guruhlari daromadlar va foydani pastroq soliq stavkalari qo‘llanadigan hududlarga taqsimlash uchun ichki 
moliyaviy operatsiyalar (intragroup lending) narxlashini o‘zgartirishi mumkin.

Foyda yoki daromadga asoslangan soliqning aktiv va majburiyatlarga soliqdan ustunligi shundaki, u pul-
kredit siyosati stavkalarining depozit stavkalariga o‘tishi (pass-through) jarayonini rag‘batlantirishi mumkin. 
Ya’ni, banklar depozitlar uchun raqobatni kuchaytirish masalasida ikki omilni inobatga oladi: qisqa muddatda 
yuqori foiz to‘lash xarajatlari va uzoq muddatda mijozlar bazasini kengaytirishdan olinadigan foyda. Agar soliq 
depozit yoki aktivlarga emas, balki foyda yoki daromadga asoslangan bo‘lsa, banklar depozit stavkalarini 
oshirishga moyil bo‘lishi mumkin.

Foyda (yoki daromad) solig‘i joriy etilganda, banklar yuqori foiz xarajatlarining bir qismini tashqi iqtisodiy 
muhitga yuklashi mumkin, chunki bu xarajatlar soliq summasini kamaytiradi. Bu banklarni depozitlar uchun 
raqobatni kuchaytirishga undaydi. Bu ta’sir ayniqsa vaqtinchalik foyda yoki daromad solig‘i joriy etilganda 
kuchliroq bo‘lishi mumkin, chunki kelajakda soliq bekor qilinishi banklarga katta depozit bazasidan to‘liq foyda 
olish imkonini beradi.

Biroq, bu ta’sirlarning bir qismi banklarning soliq yukining oshishiga javoban foiz marjasini oshirishi, shu 
jumladan, depozitlar bo‘yicha foiz stavkalarini pasaytirishi mumkinligi bilan tejalishi mumkin. Shuning uchun 
foyda yoki daromad solig‘i boshqa bank soliq turlariga nisbatan pul-kredit siyosati stavkalari bank depozitlariga 
o‘tishini (pass-through) rag‘batlantirishi mumkin bo‘lsa-da, bu soliqning umumiy ta’siri aniq emas.

Bank foydasi dastlabki taxminga ko‘ra, bankning sof daromadi (net revenue)dan operatsiya va ehtiyot 
jamg‘armalar (provisioning) xarajatlarini chiqarib tashlash orqali hisoblanadi. Boshqa korporativ daromad solig‘i 
(CIT) kabi, bank foydasiga qo‘yilgan soliq banklarning operatsiya xarajatlarini samarali boshqarishga bo‘lgan 
rag‘batini kamaytiradi, chunki xarajatlarni kamaytirishdan kelib chiqadigan foyda qisman soliq orqali yo‘qotiladi.

Shu bilan birga, foyda solig‘i banklarni ehtiyot jamg‘armalarni shakllantirishga rag‘batlantiradi, chunki bu 
xarajatlar soliq bazasini kamaytiradi. Bu esa banklarga noqonuniy kreditlarni (NPL) o‘z vaqtida tan olish va hal 
qilish imkoniyatini beradi, bu esa iqtisodiyotda kreditlarning samarali taqsimlanishini qo‘llab-quvvatlaydi.

Bankning sof foiz daromadi (NII) va sof foizsiz daromadi yig‘indisi (net non-interest income)ni tashkil 
etadi. Nazariy jihatdan, NII solig‘i bank foydaliligiga pul-kredit siyosati choralarining ta’sirini to‘g‘ridan-to‘g‘ri 
aks ettiradi, jumladan, bugungi kunda past foizli depozitlar orqali amalga oshirilayotgan ta’sirlarni. Biroq, faqat 
NIIga soliq solish va nofoizli daromadni soliqqa jalb qilmaslik vaqt o‘tishi bilan bank daromad manbalari orasida 
almashinuvga olib kelishi mumkin. Masalan, banklar raqobatbardoshroq stavkalar taklif qila boshlashi, biroq 
xizmat to‘lovlarini oshirishi mumkin, bu esa soliq bazasining torayishiga olib keladi.

2-jadval bank soliqlari bazasi bo‘yicha turli variantlarning tahlilini umumlashtiradi. Jadvalda “XX” kuchli 
ta’sirni, “X” esa yumshoqroq ta’sirni anglatadi. Masalan, aktivlar yoki majburiyatlar bo‘yicha soliq barqaror 
byudjet daromadini ta’minlaydi, banklarni xarajatlar samaradorligini oshirishga rag‘batlantiradi va uni chetlab 
o‘tish qiyin. Biroq, bu turdagi soliqlar iqtisodiy pasayish davrida, ya’ni bank foydasi kamayganda, banklar uchun 
og‘irroq bo‘lishi mumkin va depozitlar bo‘yicha pul-kredit siyosati stavkalarining o‘tishini rag‘batlantirmaydi.

Foyda, sof daromad yoki NIIga soliq esa iqtisodiy pasayish davrida banklar uchun qo‘shimcha yuk 
bo‘lmaydi (ayniqsa foyda solig‘i, chunki unda ehtiyot jamg‘armalari soliq bazasidan chiqarib tashlanadi). 
Shuningdek, sof daromad va NII solig‘i banklarni xarajatlarni samarali boshqarishga rag‘batlantirib, pul-kredit 
siyosati stavkalarining depozitlarga o‘tishini osonlashtiradi.

Shuningdek, sof daromad yoki NII solig‘i soliq bazasiga ehtiyot jamg‘armalari va operatsiya xarajatlarini 
o‘zgartirish yo‘li bilan ta’sir ko‘rsatish imkoniyatini cheklaydi. Shuningdek, sof daromad solig‘i foizli va foizsiz 
daromadlar orasidagi o‘zgarishlardan (substitution) himoyalangan bo‘ladi.

4	  Tier 1 kapital – bankning eng muhim va yuqori sifatli kapital qismi bo‘lib, u moliyaviy barqarorlikni ta’minlaydi va ehtimoliy yo‘qotish-
larga qarshi birinchi himoya vazifasini bajaradi.

2-jadval. YeI davlatlaridagi yangi joriy etilgan bank soliqlarini iqtisodiyotga afzalliklari5

Bank balansidagi 
ko‘satkichlar 

Iqtisodiy 
o‘zgarishlar

Aktivlar yoki 
majburiyatlar Foyda Sof daromad NII

Barqaror byudjet daromadi XX

Iqtisodiy pasayish davrida barqarorlik XX X X

Xarajatlarning samaradorligini rag‘batlantirish XX XX XX

Monetar siyosat stavkalariga ta’siri X X X

Soliqdan qochishning qiyinligi (qisqa muddatda) XX XX X
Izohlar: XX: kuchli ta’sir, X: yumshoqroq ta’sir

Bu jadval bank soliqlari bazasini tanlashdagi asosiy omillarni ko‘rsatadi. Masalan, aktivlar yoki 
majburiyatlarga asoslangan soliqlar byudjet daromadini barqaror saqlaydi va soliqdan qochishni qiyinlashtiradi, 
lekin iqtisodiy pasayish davrida banklarga og‘irlik keltirishi mumkin. Boshqa tomondan, foyda, sof daromad 
va NIIga asoslangan soliqlar iqtisodiy pasayish davrida kamroq noustuvorlikka olib keladi va monetar siyosat 
stavkalariga ta’sirini yaxshiroq ta’minlaydi.

Jadvaldan ko‘rinib turibdiki, banklar uchun fiskal barqarorlik va xarajat samaradorligi muhim omillardir. 
Shuningdek, pul-kredit siyosatining ta’siri va iqtisodiy tanazzullarda barqarorlik ham banklar faoliyatiga ta’sir 
etuvchi asosiy faktorlardan biri hisoblanadi. Bu bosqichda, banklarga yangi joriy etilgan soliqlarning korxonalar 
iqtisodiy faoliyatiga ta’sirini baholash tahlil xulosalari uch qismga bo‘linadi:

Bank solig‘ining korxonalar kredit ta’minotiga ta’sirini baholash;
Kredit ta’minotidagi o‘zgarishlarning korxonalar iqtisodiy natijalariga ta’sirini aniqlash;
Soliq tufayli yuzaga kelgan iqtisodiy xarajatlarni baholash.
Birinchi bosqichda bank solig‘ining kredit ta’minotiga ta’siri baholanadi. Bu jarayonda kredit bozorida 

talab va taklifni ajratish uchun maxsus statistik usullardan foydalaniladi. Ikkinchi bosqichda kredit ta’minotidagi 
o‘zgarishlar investitsiya, sotuvlar va ish o‘rinlari o‘sishiga ta’sir qilishi mumkinligi tekshiriladi. Uchinchi bosqichda 
esa banklarga yangi joriy etilgan soliqlarning korxonalar investitsiyalari va ish o‘rinlari o‘sishiga ta’siri o‘rganiladi.

Bunday bosqichma-bosqich yondashuv mikro va makroiqtisodiy darajadagi tahlillarni birlashtirishga imkon 
beradi, shu orqali banklarga yangi joriy etilgan soliqlar tartibining umumiy ta’sirini baholash mumkin.

X U L O S A  V A  T A K L I F L A R
Yevropa Ittifoqi davlatlarida tijorat banklari uchun soliq tizimi murakkab va har bir davlatga xos o‘ziga 

xos jihatlarga ega. Soliqqa tortish tijorat banklarining daromadiga, moliyaviy operatsiyalariga va ijtimoiy 
mas’uliyatiga ta’sir ko‘rsatadi. Shu bois, tijorat banklari to‘laydigan soliqlarni optimallashtirish strategiyalarini 
ishlab chiqishga intiladi.

Yevropa Ittifoqi davlatlarida tijorat banklari to‘laydigan soliqlar davlat byudjeti uchun daromad manbai 
bo‘lishi mumkin, lekin ularning makroiqtisodiy ta’siri ehtiyotkorlik bilan baholanishi lozim. Bank soliqlarining 
ortiqcha yuklamasi kredit bozoridagi samaradorlikni pasaytiradi, investitsiyalar va ishlab chiqarish sur’atlarini 
sekinlashtiradi va umuman iqtisodiy o‘sishga salbiy ta’sir ko‘rsatishi mumkin. Shuning uchun soliq siyosati 
ishlab chiqilganda, uning moliyaviy sektor va real iqtisodiyotga ta’siri muvozanatli tarzda hisobga olinishi kerak.

Ushbu tadqiqotda biz Yevropa Ittifoqi davlatlarida tijorat banklari to‘laydigan soliqlarning 2023-yilda 
moliyaviy institutlar aktivlariga joriy qilingan solig‘ini keys-tahlil sifatida qo‘llab, bank solig‘ining mikro va makro 
darajadagi iqtisodiy xarajatlarini o‘rgandik. Empirik natijalarimiz shuni tasdiqlaydiki, banklarga ortiqcha soliq 
yuklatilishi ularning foydasiga salbiy ta’sir ko‘rsatadi va rentabellikning pasayishi kreditlashga ta’sir qiladi. Bu 
esa, o‘z navbatida, iqtisodiy faollikning pasayishi bilan namoyon bo‘ladigan ijtimoiy xarajatlarni keltirib chiqaradi.

Eng asosiy siyosiy xulosa shundaki, moliya sohasidagi fiskal o‘zgarishlarni nazorat qiluvchi mutaxassislar 
moliyaviy vositachilarning rentabelligi iqtisodiy o‘sish uchun muhim ekanligini tan olishlari kerak. Ayniqsa, 
yangi choralar joriy etilganda, ushbu soliqlarning ayrim xususiyatlari bank sektori uchun noma’lumlikni oshirib, 
banklarning kredit berish imkoniyatlarini cheklab, iqtisodiyotga salbiy ta’sirlarga olib kelmasligiga e’tibor 
qaratilishi lozim.

5	  https://www.elibrary.imf.org/view/journals/001/2024/143/article-A001-en.xml veb sayti ma’lumotlari asosida tayyorlandi.

Jurnalga istalgan payt quyidagi rekvizitlar orqali obuna boʻlishingiz mumkin. Obuna boʻlgach, 
@iqtisodiyot_77 telegram sahifamizga toʻlov haqidagi ma’lumotni skrinshot yoki foto shaklida 
joʻnatishingizni soʻraymiz. Shu asosda har oygi jurnal yangi sonini manzilingizga joʻnatamiz.

Mazkur jurnalda maqolalar chop etish uchun quyidagi havolalarga
maqola, reklama, hikoya va boshqa ijodiy materiallar yuborishingiz mumkin. 

Materiallar va reklamalar pullik asosda chop etiladi. 

